
Туркманистон Президенти раислигида ўтади-
ган тадбирда Қозоғистон Республикаси Президен-
ти  Қосим- Жомарт Тоқаев, Қирғиз Республикаси 
 Президенти Садир Жапаров ва Тожикистон Респуб-
ликаси Президенти Эмомали Раҳмон ҳам қатнашади.

Давлат раҳбарлари 2019 йил ноябрь ойида Тош-
кент шаҳрида ўтган Маслаҳат учрашувида эришилган 
келишувларнинг амалга оширилиши натижаларини 
кўриб чиқадилар.

Кун тартибига минтақада барқарор ва изчил 
тараққиёт ни таъминлаш, савдони ривожлантириш, 
энергетика соҳасида шериклик учун қулай шароитлар 
яратиш, транспорт-коммуникация соҳасида ҳамкор-
ликни кенгайтириш, пандемияга қарши курашиш бо-
расидаги саъй-ҳаракатларни бирлаштириш ва бошқа 
масалалар ҳам киритилган.

Ўзбекистон Президенти ўз нутқида дўстлик ва яхши 
қўшничилик, ўзаро ишонч ва кўмак муносабатларини 
янада мустаҳкамлашга қаратилган қатор ташаббуслар-
ни илгари суриши, узоқ муддатли умумий манфаатларга 
асосланган минтақавий ҳамкорликнинг янги истиқболли 
йўналишларини баён қилиши кутилмоқда.

Саммит якунида кўп томонлама муҳим ҳужжатлар, 
шу жумладан, давлат раҳбарларининг Қўшма баёноти 
қабул қилинади.

Ўзбекистон Республикаси Президенти Марказий 
Осиё давлатлари раҳбарлари билан икки томонлама 
учрашувлар ўтказиши ҳам режалаштирилган.

Маслаҳат учрашуви дастури доирасида Марказий 
Осиё етакчи аёллари мулоқоти ва минтақа Иқтисодий 
форуми, миллий маҳсулотлар кўргазмаси, миллий 
таомлар фестивали ҳамда санъат усталарининг тан-
танали концерти ўтказилиши мўлжалланган.

Таъкидлаш жоиз, маслаҳат учрашувларини ўтка-
зиш ташаббуси Ўзбекистон Республикаси Президенти 
томонидан 2017 йилда Бирлашган Миллатлар Таш-
килоти Бош Ассамблеясининг 72-сессиясида илгари 
сурилган эди.

Давлат раҳбарларининг биринчи саммити 2018 йил 
март ойида Қозоғистон пойтахти Нур-Султонда, иккин-
чиси эса 2019 йил ноябрь ойида Тошкент шаҳрида ўтди. 

ЎзА

Шу муносабат билан 
Жўраевлар оиласида катта 
тантана. Тошкент вилояти ва 
Бўстонлиқ тумани ҳокимлиги 
масъуллари, кенг жамоат-
чилик вакиллари Олимпиа-
да чемпиони бўлган Акбар 
Жўраевнинг онаси ва акаси-
ни қутлагани келди.

Бўстонлиқ тумани ҳокими 
Ж.Аҳмедов ушбу хонадонда 
меҳмон бўлиб, чемпионнинг 
онаси Ҳафиза Норметовани 
Президентимиз ва вилоят 
ҳокими номидан табриклаб, 
эсдалик совғаларини топ-
ширди.

Ҳамюртимиз А.Жўраев 
1999 йил 8 октябрь куни Тош-

Чемпион онаси:

Хабарингиз бор, оғир атлетикачимиз Акбар Жўраев Олимпиада 
ўйинларида икки йўналиш бўйича 430 килограмм тошни кўтариб, 
олимпиада рекордини янгилаган ҳолда олтин медаль соҳибига айланди.

кент вилоятининг Бўстонлиқ 
тумани Сойлиқ қишлоғида 
туғилган. Ёшлигидан оғир 
атлетика бўйича ўсмирлар 

ўртасидаги Осиё чемпиони 
бўлган акаси Азиз Жўраевга 
қизиқиб, шуғуллана бошла-
ган. Унинг биринчи мураб-

бийи Фарҳод Мирзажанов. 
Токио – 2020 Олимпиадасига 
Баҳром Мендибоев қўл ости-
да тайёрланди.

– Хурсанд бўлдим, жуда 
ҳаяжондаман, – дейди спорт-
чининг онаси Ҳафиза Нор-
метова. – Аввало, давлати-
миз ва Президентимиздан 
ёшларга шундай шароит 
яратиб бергани учун мин-
натдормиз. Акбаржон ҳар 
доим Олимпиада чемпиони 
бўлишни мақсад қилар эди. 
Мен ўғлимнинг Ўзбекистон 
байроғини баланд кўтариб, 
ғалаба қозонишига ишонган 
эдим. Мусобақадаги ҳар бир 
иштирокини ҳаяжон билан 

кузатдим. Ҳозир қишлоғи-
мизда байрам, барча табрик-
лаяпти.

Таъкидлаш лозимки, 
А.Жўраев ўтган вақт даво-
мида оғир атлетика бўйича 
кўплаб мусобақаларда му-
ваффақиятли иштирок этган. 
Хусусан, ёшлар ўртасида 
ўтган Осиё чемпионатида 
олтин медалга сазовор бўл-
ган эди. Шу йилнинг ўзида 
Тошкентда ўтган U20 жаҳон 
чемпионатида эса кумуш ме-
далга сазовор бўлди.

Абдулазиз МУСАЕВ, 
ЎзА мухбири.

Уйчида Африка туя¿ушлари
Марғуба Ўринова 

Уйчи тумани Қумтепа 
маҳалласида туғма 
юрак касаллиги 
билан туғилганда 
отаси Абдулҳоди ака 
онаси Мавлудахон 
аялар қизининг 
келажагини ўйлаб роса 
қайғуришганди. Йўқ, 
Марғуба улар ўйлаганчалик 
қийинчиликларга муроса 
қилиб яшайдиган фарзанд 
бўлиб чиқмади. Ёш боши 
билан кечирган синовли 
кунлар уни янада иродали, 
бардошли, курашувчан 
қилиб вояга етказди.

НАМАНГАН ВИЛОЯТИ

Мактабда яхши ўқиди. Кўп вақтини 
ҳунар эгаллашга сарф қилди. Тур-
мушга чиқди, икки нафар қизалоқ-
нинг онаси бўлди. Энди “оғзи ошга 
етиб”, бахтли ҳаёт кечира бошлага-

нида турмуш ўртоғи Муҳаммаджон 
бевақт оламдан ўтди. Айримлар каби 
у бу ёзиқлардан нолиб ўтирмади. 
Томорқада кўк, сабзавот етиштирди. 
Онасининг ёнига кириб, ён-атрофда-

ги хонадон эгаларидан ёнғоқ сотиб 
олди. Уни чақиб, мағзини ажратди. 
Нави, ранги, донадорлигига қараб 
қопчаларга жойлади, Тошкент бозор-
ларига олиб бориб сотди. Шу кўйи 
тадбиркорликнинг этагидан тутди. 
Тўйлар қилиб, қизларни узатди. Уч 
нафар набиранинг бувиси бўлди. 
Рўзғор харажатларидан орттириб, 
анча-мунча маблағ йиғди. 

Тадбиркорлик бобида кўзи анча 
пишиб қолган Марғуба ниҳоят қу-
рилиш йўналишида фаолият олиб 
борадиган МЧЖга асос солди. 
 Тажрибали қурувчи Азимжон Абду-
олимов бошчилигида юз нафарга 
яқин ишсизларни ишли қилди. На-
манган аэропорти, ихтисослашган 
кардиология илмий-амалий тиббиёт 
маркази Наманган филиалларида ка-
питал таъмирлаш ишларини амалга 
оширди. 

ДАВОМИ 2-САҲИФАДА

Пленумда партиянинг навбатдан ташқари III съезди-
ни чақириш, съезднинг кун тартиби ҳамда унга делегат-
ларни сайлаш меъёри, ҳудудий партия ташкилотлари 
конференцияларини ўтказиш ва бошқа масалалар 
кўриб чиқилди.

Пленумда Янги Ўзбекистон тарихида илк бор 
янги сиёсий куч – Ўзбекистон Экологик партиясининг 
Ўзбекис тон Республикаси Президенти сайловидаги 
иштирок этиши билан боғлиқ масала муҳокама қилинди.

Мамлакатда тобора долзарб бўлиб бораётган эко-
логик муаммоларни ҳал этиш, жамиятда аҳолининг 
эътиборини экологик муаммолар ва уларнинг ечимига 
қаратиш, инсон саломатлигини асраш ва соғлом турмуш 
тарзини таъминлаш борасида жамият олдида турган 
ўта муҳим масалаларни ҳал этишни ўз зиммасига ол-
ган ҳолда партиянинг мазкур сайловда қатнашиши 
тўғрисида пленум қарори қабул қилинди.

Шунингдек, ушбу долзарб масалаларни ўзида 
акс эттирган дастур билан Ўзбекистон Республикаси 
 Президенти сайловида қатнашиши учун партия ўзи-
нинг бўлажак номзодини съезд муҳокамасига киритиш 
 бўйича таклифлар кўриб чиқилди.

Экопартиядан президентлик cайловида иштирок 
этиш учун партия раиси Нарзулла Обломуродов ном-
зоди илгари сурилди. Партиянинг съездини жорий йил 
август ойининг охирида Тошкент шаҳрида чақириш 
бўйича қарор қабул қилинди.

Пленумда сўзга чиққан марказий кенгаш аъзолари, 
партия фаоллари бу масалада таклиф этилаётган 
номзод ҳамда унинг олдида турган муҳим вазифалар-
ни бажаришда биргаликда ҳаракат қилиш лозимлиги 
бўйича таклифлар билдирди.

Ўзбекистонда сиёсий партиялар ва фуқаролар сай-
лов ҳуқуқларини амалга ошириш учун барча зарур 
шароит яратилгани, Янги Ўзбекистондаги президент 
сайлови Сайлов кодекси асосида кўп партиявийлик, 
партиялараро эркин рақобат, очиқлик ва ошкоралик та-
мойиллари асосида ўтказилиши алоҳида таъкидланди.

Шунингдек, пленумда Ўзбекистон Экологик партия-
сининг янги намунадаги рамзи тасдиқланди, партия 
марказий кенгаши таркибига ўзгартишлар киритилди.

Кун тартибидаги масалалар бўйича ҳудудий партия 
ташкилотлари олдига тегишли вазифалар қўйилди. 
Муҳокама қилинган барча масалалар юзасидан Ўзбе-
кистон Экологик партияси марказий кенгаши пленуми 
тегишли қарорларни қабул қилди.

Нурилло НАСРИЕВ, 
ЎзА мухбири.

ИЛК НОМЗОД
АНИҚ БЎЛДИ

Ўзбекистон Экологик партияси марказий 
кенгашининг навбатдан ташқари 

пленуми бўлиб ўтди.

ФАРўОНА ВИЛОЯТИ

Чирой очди £олгандарё ч´ллари
Вилоятнинг Қўқон атрофи туманлари 
ҳудудлари сув тақчил бўладиган экин 

ерлари сирасига киради. Вилоят 
92-95 фоиз сувни четдан олади, чунки 

тоғлар жуда кам, борининг ҳам қори 
тез эриб кетади. Шу боисдан  ҳар 

қатра сувни исроф қилмаслик, тежаб-
тергаб фойдаланиш учун сувчилар 

тиним билишмайди. Сувчилар 
деганимизда вилоят сув тармоғи 

бўлган Сирдарё-Сўх ирригация 
тизимлари ҳавза бошқармаси 

тасарруфига кирувчи барча тизим 
ирригаторлари, мелиораторлари, сув 

истеъмолчилари уюшмаси мироблари  
ва бошқа кўплаб бошқарма, бўлим 

ва бўлинмаларнинг жамоалари 
тушунилади. 

ДАВОМИ 2-САҲИФАДА

¤ЗБЕКИСТОН ПРЕЗИДЕНТИ 
МАРКАЗИЙ ОСИЁ ДАВЛАТЛАРИ 
РАҐБАРЛАРИНИНГ НАВБАТДАГИ 

МАСЛАҐАТ УЧРАШУВИДА 
ИШТИРОК ЭТАДИ

Ўзбекистон Республикаси 
Президенти Шавкат Мирзиёев 

Туркманистон Президенти Гурбангули 
Бердимуҳамедовнинг таклифига биноан 

5-6 август кунлари Туркманистондаги 
“Аваза” миллий сайёҳлик зонасида бўлиб 

ўтадиган Марказий Осиё давлатлари 
раҳбарларининг навбатдаги Маслаҳат 

учрашувида иштирок этади.

...ана шундагина сувни тежанг, сувни ифлослантирманг,
дея ҳайқиришимизга ўрин қолмайди.

Уйчида Африка 
туя¿ушлари

(Боши 1-саҳифада)
Эндиликда бутун Ўзбекистон танийдиган “Орзу” МФЙда 

кўплаб уйларни барпо этди. Ҳозирда “Юксалиш” массивида 
7-9 қавватли замонавий биноларни тиклаш ва фойдала-
нишга топширишдек хайрли ишларда фаол қатнашмоқда.

Ёшлигидан ҳовлида товуқ, ўрдак, ғоз, курка кўпайтириш 
ва парваришлашнинг ҳаддисини олган Марғуба Африка 
туяқушларига қизиқа бошлади. Шу соҳа билан шуғуллана-
ётган тадбиркорлар билан боғланди, керакли қўланмалар-
ни топиб ўқиди, тажриба алмашди ва 29,8 миллион сўмга 
7 бош туяқушни Уйчи туманига олиб келиб, томорқасида 
парваришини йўлга қўйди. Аммо тор жойнинг томошаси 
“меҳмон” туяқушларнинг “кайфияти”, ривожланишига ҳам 
таъсир этмай қолмади. Уларнинг дуркун ва соғлом ўси-
ши, югуриши учун кенгликлар зарурлиги сезилиб қолди. 
Тадбиркор туман ва вилоят ҳокимлари қабулида бўлиб, 
ҳолатни тушунтирди. Вилоят ҳокими Шавкат Абдураз-
зоқовнинг қўллаб-қувватлаши билан туманнинг Гулистон 
массивидан 3 гектар ер ажратилди. Натижада 50 бошга 
етган туяқушлар кенгликларга кўчирилди. Шу кунгача 10 
боши соҳага қизиққан тадбиркорларга берилди,10 боши 
гўштга сотилди, 30 боши белгиланган рацион асосида 
парваришланмоқда.

– Бу парранданинг гўштидан тирноғигача харидоргир, 1 
кг. парҳезбоп гўшти 110 минг сўм, бир дона (уруғлик) тухуми 
100 долларга баҳоланаяпти. Терисидан куртка, сумкалар, 
патидан деворларга ёпиштириладиган қоғозлар (обой) 
ва ҳокозалар тайёрланар экан. Мақсадимиз фермамиз 
ёнида туяқуш ҳамда хонадон тухумларидан жўжалар 
очиб чиқадиган замонавий инкубаторияни ўрнатиш ва 
шу соҳага қизиқаётганларга керагича туяқуш болаларини 
етказиб беришдир, – дейди Марғуба Ўринова.

Ҳурмтли газетхон! Агар ушбу Африкадан келтирилган 
туяқушларни ўз кўзингиз билан кўриб, даромадлари ҳақида 
билмоқчи ёки шу йўналишда иш бошламоқчи бўлсангиз 
Норин дарёси соҳилида жойлашган Жийдакапа қишлоғига, 
аниқроғи, Марғуба етакчилик қилаётган “ЕLMA STRAUS” 
МЧЖ корхонасига қарашли туяқуш фермасига келинг! Бу 
ердан нафақат туяқушчилик соҳасини, ғоз, ўрдак, курка 
парваришлаш, мўл-кўл балиқ етиштиришнинг ҳам ўзига 
хос сирларини ўрганиб кетасиз.

Равшанбек МИРЗАОЛИМОВ,
“Qishloq hayoti” мухбири.

(Боши 1-саҳифада)
Вилоятнинг Ўзбекистон, Фурқат, 

Данғара туманларига қарашли бир 
қисм ерлар Қолгандарё чўллари 
ҳудудида жойлашган. Бу чўллар 
ўзлаштирилаётганда шу туманлар-
нинг ерга ташна деҳқонлари Сир-
дарёнинг тепа соҳилидаги қақраб 
ётган ерларни серҳосил далаларга, 
гуллаган боғу бўстонга айлантириш 
учун ғайрат қилиб ишлашди ва ўз 
мақсадларига эришди. Энг керакли-
си сув эди, сувсиз эса на ҳосил уна-
ди ва на ҳаёт бўлади. 1965 йилда 
Сирдарёдан сув олиб тепаликка 
ташловчи “Абдусамат” (“Фурқат-1”) 
насос станцияси қурилди. Қақроқ 

Чирой очди £олгандарё ч´ллари

“Сирдарё вилояти аҳолисини ичим-
лик суви билан таъминлаш бўйича 
амалга оширилган ҳамда келгусидаги 
истиқболли лойиҳалар” мавзуида журна-
листлар учун пресс-тур ташкил қилинди. 

Олтмишинчи йилларнинг бошларида 
Зомин туманидан ичимлик суви келтириш 
лойиҳаси амалга оширилганди. Бунинг 
учун Зомин туманининг қуйи қисмидан, 
шу ҳудуддан ўтган Ховос-Жиззах темирй-
ўлининг 6-разъезди ҳудудидан алоҳида 
ичимлик суви чиқарувчи ва тақсимловчи 
иншоот шошилинч равишда қуриб бит-
казилган эди. Иншоот билан биргаликда 
мана шу жойда ишловчилар учун тўрт-
та қатор ихчам турар-жой биноси бунёд 
этилиб, мазкур мўъжазгина аҳоли пункти 
“Тўрттом” деб номланган ва бу қишлоқ 
бугунги кунда “Тўрттом” маҳалла фуқа-
ролар йиғини марказига айланган. 

 “Зомин” сув иншоотига қарашли 
“Тўрттом” участкаси ичимлик суви ишлаб 
чиқариш ва тозаланган сувни Сирдарё 
вилояти ҳудудларига жўнатиш билан 
мунтазам шуғулланиб келмоқда. 

 Чор тарафида дарахтлар ва томорқа 
экинлари гуркираб турган обод қишлоқ-
нинг тепа қисмидаги умумий майдони 27 
гектар бўлган ва атрофи 6,2 километр 
узунликдаги бетон ғиштли девор билан 
ўралган йирик сув иншооти жамоаси 
журналистларга мамнуният билан ўз 
меҳнат фаолиятлари хусусида сўзлаб 
бердилар. Янгидан бунёд этилган ва 
таъмирланган иморат – маъмурий бино, 
сув анализи лабораторияси, таъмирлаш 
ва диспетчерлик хоналаридан иборат 

бўлиб, ихчам ва шу билан бирга қулай 
меҳнат шароитига эга.

– Мазкур иншоот 2016-2017 йиллар-
да Жаҳон банки ва қисман республика 
маблағлари ҳисобидан тўлиқ қайта ре-
конструкция қилинди, – деди “Зомин” 
участка бошлиғи Абдусаттор Баратов. 
– Янгидан 11 дона тик қудуқлар ковла-
ниб, Польша, Германия давлатларида 
ишлаб чиқарилган, электр тежамкор, 30 
квт қувват билан ишлайдиган замона-
вий сув насослари ўрнатилди. Мавжуд 
2 дона, 500 ва 1000 метр куб сиғимга эга 
бўлган сув тўплаш ҳовузлари қайтадан 
таъмирланди. 

Пресс-тур иштирокчилари бу ерда 
ишлаб чиқарилаётган сувни автоматик 
равишда хлорлаб берадиган ускуна, 
Германияда ишлаб чиқарилган хлор-
лаш станцияси фаолияти билан тани-
шиш баробарида электр таъминотида 
узилишлар бўлмаслиги учун қўшимча 
равишда 22 километрлик янги электр 
тармоғи тортиб келтирилганлигининг 
гувоҳи бўлишди. 

Мутахассислар томонидан Зомин ту-
манидаги “Тўрттом” иншооти бир кунда 
27 000 метр куб тоза сув ишлаб чиқариш 
қувватига эга ва ҳозирги кунда бу ерда 
кунига 14 500 – 15 000 метр куб ичимлик 
суви тарқатилаётганлиги таъкидланди. 

Бугунги кунда “Тўрт том” сув иншооти 
ҳақиқатдан ҳам салмоқли корхонага ай-
ланган. Бу ердан тик қудуқларда қазиб 
олинаётган тоза сув узлуксиз тарзда 
Сирдарё вилоятининг Сардоба, Оқол-
тин, Мирзаобод ва Ховос туманлари 

аҳолисига етказиб берилмоқда. Маз-
кур ҳудудлар аҳолиси эҳтиёжига қараб, 
бир кеча-кундузда 14 500 – 15 000 метр 
куб обиҳаёт билан таъминланаяпти. 
Иншоот нинг бир кеча-кундузда 12 000 
метр куб ичимлик суви ишлаб чиқариш 
имконияти мавжуд эканлиги ҳисоб-
га олинадиган бўлса, демак, бу ерда 
ичимлик суви етишмаслиги билан боғлиқ 
муаммо ҳақида гап бўлиши мумкин эмас.

Зоминдаги “Тўрт том”дан бир олам 
таассурот билан чиққан пресс-тур ишти-
рокчиларини “Бирлик” маҳалла фуқаро-
лар йиғини ҳудудида Сардоба тумани 
ҳокими ва бир гуруҳ фаоллар кутиб 
олишди. Ҳудудда “Обод қишлоқ” дастури 
доирасида амалга оширилаётган бунёд-
корлик ишлари билан таништирилди. 
Янги таъмирланган турар-жой бинола-
ри олдидаги жумраклардан Зомин суви 
оқяпти. 

Бу ҳудуд аҳолиси узоқ йиллар даво-
мида уч-тўрт чақирим узоқдаги канал 
сувини эшак араваларда ташиб келиб, 
уни қайнатиб-тиндириб истеъмол қи-
либ келган. Баъзан ўн беш километр 
узоқликдаги туман марказидан махсус 
транспортларда ичимлик суви келтирил-
ган, аммо бу сув аҳолининг сувга бўлган 
эҳтиёжини тўлиқ қоплашга етмасди. 

Хонадон эгаларининг чексиз қу-
вончига биз ҳам шерик бўлдик. Чунки 
бу ҳовлилардаги жумраклардан ичим-
лик суви чиқиши тўхтаганига 36 йил 
бўлган экан. Эндиликда, аҳолининг 
эътирофича, қўрғонга 11,8 километр-
лик сув қувурлари тортиб келиниб, 

4269 нафар аҳоли яшаётган “Бирлик” 
ва 3422 нафар аҳоли яшаётган “Ота 
юрт” маҳаллалари тўлиқ ичимлик суви 
билан таъминланди. 

Сардоба туманида ичимлик суви би-
лан таъминланиш даражаси 2016 йилги 
5 фоизли кўрсаткичдан 66,4 фоизни таш-
кил этган бўлса, йил охирига бориб бу 
82,3 фоизни ташкил этиши кутилмоқда. 

Пресс-тур иштирокчилари, “Зарбдор” 
МФЙ ҳудудида жойлашган “Сирдарё сув 
таъминоти” МЧЖга қарашли “Шимолий” 
сув тақсимлаш иншоотида ҳам бўлишди. 
Мутахассилар иштирокчиларни мазкур 
иншоот фаолияти билан яқиндан та-
ништиришди. 

  Қисқа танаффусли кофе-брейкдан 
сўнг журналистлар вилоят ҳокимлиги 
ҳамда “Сирдарё сув Таъминоти” МЧЖто-
монидан ташкил қилинган матбуот ан-
жуманида иштирок этишди.  Матбуот 
анжуманида сўзга чиққан вилоят ҳокими 
ўринбосари Абдуғаффор Ҳожиматов 

ҳамда Гулистон шаҳар ҳокими Тўлқин 
Дадабоевлар ичимлик сувининг ҳаёти-
миздаги ўрни, вилоят аҳолисининг ичим-
лик суви билан таъминланиш ҳолати, 
келгуси йилларда амалга оширилиши 
режалаштирилган устувор лойиҳа ва 
вазифалар хусусида сўз юритишди. 

 Маърузачилар томонидан айни 
пайтда вилоятдаги 846,7 минг нафар 
аҳолидан 695,8 минг нафари ёки 82,2 
фоизи марказлашган ичимлик суви би-
лан таъминланганлиги, бу республика 
миқёсида учинчи даражадаги кўрсаткич 
эканлиги алоҳида қайд этилди. 

 А. Ҳожиматов, Т.Дадабоевлар жур-
налистлар томонидан берилган барча 
саволларга атрофлича жавоб беришди. 

 2020 йилгача, яъни ўтган беш йил 
мобайнида 1,1 трлн.сўм маб лағлар ҳи-
собидан 2,1 минг км. масофада ичимлик 
суви тармоқлари қурилиб, туманларнинг 
чекка қишлоқларидаги 150 минг нафарга 
яқин аҳоли илк бор ичимлик суви билан 

таъминланган. Шунингдек, 2016 – 2021 
йилларда қурилган ичимлик суви тар-
моқлари бугунги кунда 2141,5 (356,9) 
км.ни ташкил этмоқда 

  Жумладан, аҳоли учун 1 метр куб 
ичимлик суви 1250 сўм, бюджет ва бо-
шқа улгуржи истеъмолчилар учун 1 метр 
куб ичимлик суви 2500 сўм қилиб белги-
ланган бир пайтда, тоза ичимлик суви 
захираларининг кўплиги жиҳатидан ду-
нёда етакчи ўринларда турадиган Герма-
нияда 1 метр куб ичимлик сувининг нар-
хи 1,91 долларни (20250 сўм), Франция 
ва Италияда 1,3 долларни (13800 сўм), 
Канадада 0,4 долларни (4250 сўм), Рос-
сияда 1,41 доллар (15000 сўм), Қозоғи-
стонда 0,19 доллар (2000 сўм) ни ташкил 
этади. Аслида ичимлик суви келтиришга 
сарфланаётган маблағлар, замонавий 
ускуналар, иш ҳақи, турли техника ва 
транспорт харажатлари ҳисобга оли-
надиган бўлса, аҳоли учун белгиланган 
хизмат ҳақлари бу харажатларни тўлиқ 
қопламаслиги кундек равшан бўлади. 

Ҳукуматимиз томонидан аҳолига 
ичимлик суви хизмати учун энг минимал 
миқдорда хизмат ҳақи белгиланганлиги 
одамларни рози қилиш борасида олиб 
борилаётган хайрли ишларнинг бир де-
бочасидир. 

Белгиланган режадаги қурилиш 
ишлари якунлангандан сўнг Сирдарё 
вилоятида ичимлик суви таъминоти 82,2 
фоиздан 85,3  фоизга етказилиши бора-
сида тизимли ишлар давом этмоқда.

Биз ҳар куни, ҳар лаҳзада сувга 
эҳтиёж сезамиз.Аммо унинг қанчалик 
қийинчилик, қанчалик катта сарф-хара-
жат ва меҳнат билан ҳовлимизга кириб 
келишини ҳаммавақт ҳам ҳис қилмай-
миз. Шу куни биз буни ўз кўзимиз билан 
кўрдик, ҳис қилдик. Зеро, қадимги юнон 
файласуфи Фалес айтганидек: “Ҳамма 
нарсанинг ибтидоси сувдир” Ана шу-
ларни чуқур англар ва юракдан ҳис эт-
саккина бизнинг “Сувни тежанг!”, “Сувни 
ифлослантирманг!” дея ҳайқиришимизга 
ўрин қолмайди. 

Дилором ЭСОНОВА,
Ўзбекистон Журналистлари

ижодий уюшмаси аъзоси.

БАРЧА НАРСАЛАРНИНГ
ИБТИДОСИ СУВДИР

сига етиб боргунча атрофимиздаги 
деҳқончилик маданиятига амал қи-
лиш натижасида вужудга келтирилган 
гўзал манзарани кўриб ҳавасимиз 
келди. Бу ерни кўрганлар сира чўл 
демаса керак, йўллар равон, дала 
қирғоқларида тут ва бошқа дарахт-
лар ўсиб турибди. Ҳатто коллектор 
ёқаларини ҳам бўш қолдирмаслик 
чоралари кўрилган. Ўтган йили ҳам 
Қолгандарё чўлларида деҳқончилик 
қилган фермерлар коллектор, йўл, 
ариқ ва зовур ёқаларига ошқовоқ, 
маккажўхори экишган ва ундан ях-
шигина даромад ҳам кўришган. 

– “Фурқат-1” насос станцияси 
2013-2016 йилларда қайта рекон-
струкция қилинган эди, – дейди  Сир-
дарё-Сўх ирригация тизимлари ҳавза 

бошқармаси ҳузуридаги насос стан-
циялари ва энергетика бошқармаси-
нинг Фурқат тумани бўлими бошлиғи 
Иброҳимжон Қодиров. – Кучли қувват-
га эга бўлган насослар Япониянинг 
“Кубота” фирмасидан, двигателлари 
Жанубий Корреядан олиб келинган. 
13 минг гектар ерни суғоради, уму-
мий сув кўтариб бериш қобилияти 
20 метрни ташкил қилади. Манбаи 
Сирдарё суви ҳисобланади. Ҳозирги 
кунда дарёдан ҳар бири сониясига 
4 м3 сув чиқарадиган бешта катта 
двигателнинг 2 таси ишлатилмоқда. 
Ана шу қувват билан ҳам кундалик 
сувга бўлган эҳтиёжни қондириб кел-
моқдамиз.

Двигателлар бўлимига кириб ул-
кан ва салобатли Япон двигателлари 
бир маромда ишлаёганини кўрдик. 
Шу ернинг ўзидаёқ бир неча метр 
баландликка сув чиқарилиб, бетон 
каналига тўкилмоқда. 

– Станциямиз уч туманнинг Қол-
гандарё массиви унга туташган 13 
минг гектар ердаги экинзорларни 
сув билан таъминлайди, – деди 
“Фурқат-1” насос станцияси бошлиғи 
Музаффар Абдуғаниев. – Ҳозир эса 
11 минг 800 гектар ерга сув беряпмиз. 
3000 аҳоли томорқалари ҳам бизнинг 
насосларимиз сувидан баҳраманд 
бўляпти. Бугунги вегетация даврида 
Данғара тумани 1300, Ўзбекистон ту-
мани 5 минг, Фурқат тумани 5,5 минг 
гектар ерга сув олаётир. Бундан 
ташқари Қўқон ўрмон хўжалигининг 

Абдусамад бўлими ва 10 та балиқчи-
лик хўжалиги ҳам насослар сувидан 
фойдаланмоқда. Сув таъминотида 
узилишларнинг олдини олиш, исро-
фгарчиликка йўл қўймаслик асосий 
мақсадимиздир.

Сув тизими ходимлари уч ту-
маннинг пахта, ғалла далаларини, 
боғ-роғларини, аҳоли хонадонларини 
сув билан таъминлаб турган насос 
станцияси реконструкциясига ажра-
тилган Осиё тараққиёт банкининг 8,4 
миллион АҚШ доллари ҳажмидаги 
кредити тўла ўзини оқлаётганини 
айтишди. 

– Реконструкция жараёнида япон-
лар ҳам, корреялик суб подрядчиклар 
ҳам қилолмаган мураккаб ишни 
ўзимизнинг йигитлар бажаргани-
га қойил қолган эдик, – дея эслай-
ди  Иброҳимжон Қодиров. – Беш 
метр сув тубидаги механизмни ечиб 
олиш хорижликларнинг қўлидан кел-
мади, шунда ўзимизнинг йигитлар 
скафандр ни кийиб сувга шўнғишди 
ва тер тўкиб ишлашди. Натижада 
эскирган ва синган механизмни ечиб 
олишга муваффақ бўлишди. Хориж 
мутахассислари уларни қучиб, раҳ-
матлар айтишди. Ҳозир насос стан-
цияси ходимлари компьютерлаш-
ган, илмий асосда бошқариладиган 
насос станциясини моҳирлик билан 
ишлатишяпти. Навбатчи электрик 
Авазбек Нурматов, навбатчи меха-
ник Акрамжон Эргашев, ишчилардан 
Икромжон Эргашев, Даврон Жўраев-
лар ўз ишини доимо пухта бажариб 
келаётганлардан.

Насос станцияси жамоаси ички 
имкониятларидан унумли фойдала-
ниб, ёрдамчи хўжаликни ривожлан-
тиришга астойдил ҳаракат қилаётир. 
Бу ерда қўй, товуқ парвариш қилина-
япти, 2 гектар ерда турли озиқ-овқат 
ўсимликлари ўстириляпти. Асосий 
майдонга экилган бошоқли дон мўл 
ҳосил берди. Ҳар бир ишчига 350 ки-
лограммдан буғдой, қолган экинлар 
ҳосили ҳам баравар тарқатилди. Бун-
дан мамнун бўлган ишчилар ёрдамчи 
хўжаликни янада ривожлантиришга 
аҳд қилишган. 

Ҳамиджон БУРҲОНОВ,
“Qishloq hayoti” мухбири.

ерларнинг бағри яшнади, одамлар 
сув чиқарилгани учун ўз жойлари-
дан шу чўллар яқинига кўчиб кела 
бошладилар...

Орадан неча йиллар ўтган бўлса, 
шу йиллар ичида Қолгандарё чўл-
ларини обод қилганлар ҳам комолга 
етдилар. Ерлардан олинадиган ҳосил-
дорликни бир неча бараварга ошир-
дилар. Ерга ер, элга эл қўшилди. Янги 
маҳаллалар барпо бўлди, иморатлар 
қурилди. Ҳозир ким билан гаплаш-
манг, аввало чўлга сув чиқарганларга, 
заҳматкаш миробларга раҳмат дейди.

Фурқат тумани маркази Навбаҳор 
шаҳарчасига уч чақиримча етмасдан 
ўнг томонга бурилиб йигирма кило-
метр йўл юрдик ва “Фурқат-1”, (ав-
валги “Абдусамад”) насос станция-

Қадимги юнон файласуфи Фалес айтганидек: “Ҳамма нарсанинг ибтидоси сувдир” 
Ана шуларни чуқур англар ва юракдан ҳис этсаккина бизнинг  “Сувни тежанг!”, 

“Сувни ифлослантирманг!” дея ҳайқиришимизга ўрин қолмайди.

 Ўзбекистон Республикаси Давлат 
мустақиллигининг 30 йиллиги олдидан 



уни “домла” деб эъзозлайдиган бўлди. 
Домла ўзининг кўз нурини , қалб қўри-
ни, қўйингки, бутун борлигини ёш авлод 
тарбиясига бахшида этди. Ўттиз бир йил 
узлуксиз туман халқ таълими бўлим муди-
ри бўлиб ишлаганида 17 та умумтаълим 
мактаби, 22 та болалар боғчаси, мусиқа 
ва санъат мактаби қурилишида бевосита 
бош-қош бўлди.

Домла фаолияти давомида давр си-
новларида тобланган, ўз касбига меҳр, 
ватанига садоқат кўрсатган, эл орасида 
яхши ном қозониб оламдан ўтиб кетган ўқитув-
чилар хотирасини улуғлаб “Ҳаёт ва абадият” 
хиёбонини ташкил этди. Бу хиёбон устоз ва му-
аллимларга қўйилган ҳайкалдай бўлган эди.

Минг тўққиз юз тўқсон еттинчи йил устоз му-
аллим ҳаётида унутилмас йил бўлди. Акаси Ик-
кинчи жаҳон урушининг ногирони Мулла Умрзоқ 
Шукуров билан бирга мусулмончиликнинг фарз-
ларидан бири ҳисобланган ҳаж амалларини адо 
этдилар. Шундан сўнг ўн йил Сардоба тумани 
“Маҳалла” хайрия жамғармаси бўлими раиси, яна 
ўн бир йил туман “Нуроний” жамғармаси раиси 
лавозимида ишлаб, жуда катта хайрли ва са-
вобли ишларни амалга оширишда ташаббускор 
бўлди. Кекса отахон ва муниса онахонлар билан 
таълим муассасаларида мунтазам равишда уч 
авлод учрашувларини ташкил этди. Туман ва  
қишлоқ фуқаролар йиғинларида яшаётган уруш 
қатнашчилари, ёлғиз қариялар, кам даромадли 
оилаларни ижтимоий ҳимоя қилиш борасида 
ибратли ишларни амалга оширди. 

Ўзбекистон халқ шоири Тўра Сулаймон шундай 
ёзган экан: “Маориф ривожига борлиғини фидо 
этиб сочлари оқарган Холмўмин ҳожи ота Шуку-
ровнинг шогирдлари кўкдаги юлдузлардан-да кўп”. 

Биз домла билан суҳбатлашиб ўтирганимизда 
эсда қоларли воқеанинг гувоҳи бўлдик. Сардоба-
да мактаб директори бўлган, кейинги йилларда 
Наманган шаҳридаги 20-мактабда ўқитувчилик 
қилган Убайдулло Болтабоев пенсияга чиққач, 
устозидан дуо олиш учун атайлаб водийдан ке-
либди. Шогирд ва устоз ишлаган пайтларидаги 
ширин хотираларидан гаплашиб ўтиришди.

Ўзбекистон Республикаси Олий Мажлиси Қо-
нунчилик палатаси депутати Феруза Нигматова 
шундай ёзади: “Холмўмин ҳожи ота раҳматли 
отам Йўлдош Юсупов, онам Тошбуви Юсупо-
валар билан туманда узоқ йиллар биргаликда 
меҳнат қилган. Шундай ҳурматли устоз билан 
учрашишни узоқ йиллардан бери орзу қилардим. 
Якинда табаррук инсон билан кўришиш бахтига 
муяссар бўлдим. Отамни кўрган-билган шу азиз 
инсоннинг кўзларига боқиб, қўлларим кўксимда, 
умрингиз узоқ бўлсин, устоз дейман.”

Домланинг шеърият илмидан ҳам хабари бор. 
Шайдоий тахаллуси билан ижод қилади. “Қалб 
амри”, “Ҳаёт сабоқлари”, “Шукрона”, “Оромли дам-
лар”, “Воқеликдан шингиллар”, “Адолат қасидаси” 
каби шеърий китоблари чоп этилган. Шоирнинг 
қалб амри билан битилган тўртликлари – ҳаётий 
ҳикматлардир.

Инсон ҳаёти ҳеч қачон бир текис кетмаган. 
Эзгулик атрофида фалокат ҳам ўралашиб юрар 
экан. 2006 йили Холмўмин ҳожи отанинг боши-
га мусибат тушади. Узоқ йиллар республика 
ҳуқуқ-тартибот идораларида раҳбарлик лаво-
зимларида обрў- эътибор топиб фаолият юрита-
ётган ўғли Ғулом Шукуров “тўқилган иш” буйича 
жавобгар бўлди. Тақдир ўйинларининг шундай 
қақшатқич зарбасига дучор бўлди. Тўрт қизи эн-
дигина вояга етаётган, тилаб олган кичкина ўғли 
гўдак пайтида отанинг тўсатдан туҳматга учраб 
қолиши оила учун фожиа эди. 

1941 йил 22 июнь. Шу куни Иккинчи жаҳон 
уруши бошланган. Биз ўқиган тарихда шу тонгдан 
бошлаб собиқ Советлар Иттифоқи халқлари фа-
шистларни лаънатлай бошлади... 

Уруш ҳеч кимга шафқат қилмайди. Гўдакдан 
тортиб мўйсафидга, қизалоқдан тортиб мунғайиб 
қолган момоларга ҳам раҳм қилмай бошланган 
уруш 1418 кун давом этди. Кимдир хотинидан, 
кимдир онасидан, кимдир синглисидан, кимдир 
опасидан, кимдир акасидан, кимдир отасидан, 
кимдир бобосидан, кимдир момосидан, яна ким-
дир ҳаммасидан жудо бўлди...

Бугун ҳузурига ошиқаётганимиз Холмўмин 
ҳожи ота Шукуров ўшанда эндигина ўнга кира-
ётган бола эди. Уруш болаларни жуда ҳам тез 
улғайтиради. Уруш машаққатларини у кунларни 
кўрганлар билади, холос...

Холмўмин ҳожи отага бўлган ҳурматимни ода-
мийлиги билан журналист аҳлига ибрат бўлиб 
келаётган Шуҳрат ака Жабборов уйғотган дея 
оламан. Унинг хонадонига илк марта турмуш ўр-
тоғи Хадича ая оламдан ўтганида таъзия билди-
риш учун Шуҳрат акага ҳамроҳ бўлиб боргандим. 
Шуҳрат ака ўшанда у ҳақида батафсил гапириб 
берган эди. Яқинда ҳамкасбларимиз билан Бах-
малга борганимизда бир даврада Холмўмин ҳожи 
ота ҳақида яна илиқ гаплар эшитдим. У кишига 
Ўзбекистон фахрийлари ижтимоий фаолиятини 
қўллаб-қувватлаш “Нуроний” жамғармаси то-
монидан таъсис этилган “1 даражали Меҳнат 
фахрийси” нишони берилганлигини айтганларида 
ота ҳақида ёзишни ният қилдим...

Мени Сардобада Холмўмин ҳожи отанинг на-
бираси кутиб олиб, бобоси истиқомат қилаётган 
хонадонга бошлаб борди. Камтаринлик нафаси 
уфуриб турган – файзли бу уйда оддий ўқитувчи-
ликдан туман халқ таълими бўлими мудиригача 
бўлган узоқ ва машаққатли ҳаёт йўлини босиб 
ўтган, тўрт нафар ўғлини, икки нафар қизини 
аҳли аёли билан оқ ювиб, оқ тараган, олий маъ-
лумотли ва маърифатли қилиб ойдин ҳаётга йўл-
лаган Холмўмин ҳожи ота Шукуровлар яшайди. 
Фарзанд лари олий маълумотли, уларнинг барчаси 
ёрқин фаолияти, ижтимоий-маърифий ҳаётдаги 
мавқеи билан ҳурмат эҳтиромга сазовор бўлган 
муаллим ва мутахассислар.

 Аслида ёши тўқсонда бўлса-да, ўн-ўн беш ёш 
ёшроқ кўринадиган Холмўмин ҳожи ота суҳбатни 
Аллоҳнинг номи билан бошлаб дуо қилди. Юр-
тимизга тинчлик, ўзларимизга сиҳат-саломатлик 
тилади.

– Сизга маърифат, маънавият, одамийлик, 
 ҳалоллик, меҳнатсеварлик, тўғрисўзлик отамерос 
бўлса керак, – дея унга лутф қилдим.

– Жуда тўғри айтдингиз, мендаги хислатлар-
нинг ҳамма-ҳаммаси отам раҳматли мулла Шукур-
дан ўтган. Отанинг розилигида ҳикмат кўп экан. 
Ота- онасини рози-ризо қилиб яшаб ўтган фарзанд 
доимо Яратганнинг назарида юрар экан. Мулла 
Шукур отам ўн уч ёшида отасидан бевақт айрилиб 
қолгач, оиланинг оғир аравасини тортишдек пе-
шонасига ёзилган тақдирига тан бериб, онасининг 
қанотига киради. Оғир-босиқлик, фаҳм-фаросат 
ва ғайрат- қатъият билан ҳар бир ишни ўйлаб, 
мулоҳаза қилиб бажаришга одатланган отамнинг 
эл орасидаги обрў-эътибори жуда баланд эди. 
Бойми-камбағалми, тўйми-маъраками – нима 
қилмоқчи бўлса ҳамқиш лоқлари, аввало, отам-
нинг ҳузурига келарди, ундан маслаҳат сўрарди. 
Тўй бўладими, таъзия маросимими, ҳар қандай 
тадбир бошлаганидан то тугагунига қадар отамни 
бирор марта одамлар билан ўтирганини кўрмаган-
ман. Келди-кетдини тик туриб кузатар, ош-овқатни 
назорат қилар, қўйингки, хонадон эгасидан кўпроқ 
масъулият билан ҳаракат қиларди. Шу боисдан 

Шунингдек, 2 минг 721 та маҳалла-
даги 10 минг километрдан ортиқ ички 
йўлларни таъмирлашга 2 триллион сўм, 

500 та маҳаллага 4 минг километрдан 
ортиқ ичимлик суви тармоғи тортиш 
учун 1 триллион сўм ажратилгани инсон 
манфаатига бўлган эътиборнинг давлат 
сиёсати даражасига кўрилганидир.

Шу боис ҳам, мазкур долзарб ижти-
моий-иқтисодий муаммоларни кўта-
риш, нафақат кўтариш, балки уларни 
ҳал этишнинг аниқ манзилли режала-
ри, манбаларини ўзида акс эттирган 
“Обод қишлоқ” дастури бўйича Прези-
дентимиз фармони, албатта, мамла-
катимиз тарихида катта воқеа бўлди. 
Фармоннинг аҳамиятли жиҳатларидан 

яна бири шундаки, унда белгиланган 
вазифаларнинг ҳаётга жорий этилиши 
нафақат қишлоқларимиз қиёфасини 
ўзгартиради, балки ушбу ҳудудларда 
истиқомат қилаётган юртдошларимизни 
мамлакатимизда амалга оширилаётган 
ислоҳотлар ўзларининг ҳаётига дахлдор 
реал ижобий ўзгаришлар эканлигига 
ишончини мустаҳкамлайди. Халқнинг 
ислоҳотларга, давлат сиёсатига бўл-
ган бундай ишончи эса жуда катта куч 
эканлиги, эртага унга таяниб юртимиз 
ҳар бир соҳада улкан қадамларни олға 
ташлаши мумкинлиги тўғрисида гапириб 

ўтиришнинг ҳожати бўлмаса керак.
Дастурларга киритилган қишлоқлар-

да ободонлаштириш ва кўкаламзор-
лаштириш, маҳалла бинолари ва гузар-
ларини таъмирланганлиги,  йўлаклар 
барпо этилгани, айниқса, чекка қишлоқ 
ҳудудларида ҳам  тунги ёритиш ускуна-
ларининг ўрнатилганлиги янги Ўзбеки-
стон қишлоқларининг энг катта янгилиги 
бўлди. 

Шунингдек, муҳтож оилалар учун 
ҳомийлар ва иш берувчи корхоналар 
маблағлари ҳисобидан уй қуриб берила-
ётганлиги, борлари таъмирланаёт гани 

аҳолининг эркин ва фаровон яшашига 
бўлган ишончини оширмоқда. Боғча, 
мактаб ва оилавий поликлиникалар-
нинг қурилгани ҳам нсонпарварликнинг 
амалий ифодасидир. 

Тадбиркорларимизнинг ҳам бу хайр-
ли ишларга ўз ҳиссаларини қўшаётгани 
ҳам алоҳида таҳсинга лойиқ. Қолаверса, 
ёшларимиз ҳам аҳилликда катталарга 
ҳамроҳ бўлишмоқда. Қишлоқдаги бир-
дамлик, аҳиллик давлат дастурининг 
маънавий пойдевори бўлмоқда, десак, 
айни ҳақиқатдир. Қишлоқлардаги замо-
навий уйлар, мактаблар, боғча ва по-
ликлиникалар аҳоли хизматида бўлиб, 
халқимиз қувончига қувонч қўшмоқда. 
Айниқса, қишлоқ ёшлари учун яратил-
ган шарт-шароитлар: кутубхона, спорт 
майдончалари, текис ва равон йўллар.

Албатта, “Обод қишлоқ”, “Обод 
маҳалла” деганда, нафақат уларнинг 
йўли ёки қиёфаси яхшиланиши, балки 
у ерда яшовчи аҳолининг даромади 
кўпайиши, ижтимоий объектлар тўлиқ 
ишлаши керак. Энг асосийси, ҳақиқий 
обод маҳаллада “темир дафтар”, “аёл-
лар” ва “ёшлар” дафтарлари бўлмас-
лиги лозим. Бунинг учун тадбиркорлар 
билан маслаҳатлашиб, ишлаб чиқариш-
ларни ташкил этиш, янги иш ўринлари 

яратиш зарур. Сарфланган ҳар бир сўм 
инвестиция одамларимизга фойда кел-
тириши, уларнинг даромадини ошириш-
га хизмат қилиши керак. Давлатимиз 
раҳбари таъкидлаганидек, барчамиз бу 
хайрли ишларга ўз ҳиссамизни қўши-
шимиз ҳам қарз, ҳам фарздир. Бу маъ-
навий жасорат. Ана шу асосда  уйлар 
таъмирланаяпти. Сув ва газ таъминоти 
тизими бутунлай янгиланмоқда. Ҳар 
бир маҳалладаги пала-партиш қуриб 
ташланган, ҳудуднинг умумий манза-
расига ярашмайдиган турар жойлар 
бугунги меъморчилик талабларига 
мослаштирилаяпти. Кўчалар ободон-
лаштирилиб, манзарали дарахтлар 
экилаётир. Қишлоқни комплекс обо-
донлаштиришда оқсоқоллар, ёшлар, 
ҳашарчилар фаол иштирок этаётгани 
эътиборлидир.

Унутмаслик керакки, ўғил-қизла-
римизнинг ахлоқ-одоби, ўқиши учун 
нафақат уларнинг ота-оналари, авва-
ло, маҳалладаги нуронийлар, кайвони 
кексалар, зиёлилар ўзини масъул ва 
жавобгар деб билмоғи жоиз. Зеро, эр-
танги фаровон ҳаёт мукаммал ахлоқ 
тамойиллари асосида барпо қилинар 
экан, демак, у жамиятда баркамол фар-
зандлар тарбияланади.

¤збекистоннинг
іишлоілариЯНГИ

“Хароб ва файзи йўқ жойда яшаётган аҳолининг кайфияти ҳам, 
келажакка интилиши ҳам бўлмайди. Иккинчи томондан, улар ҳам 
фуқароларимиз, нима учун улар шароит йўқ жойда яшаши керак? Биз 
қишлоқларни обод қилсак, у ердаги халқнинг кайфияти ўзгаради, уларда ўз 
ҳаётини янада яхшилашга интилиш пайдо бўлади, қишлоқлар иқтисодий 
ўсади. Бунинг натижасида Ватанимиз обод бўлади ва мамлакатимизнинг 
иқтисодий юксалиши учун яна бир муҳим туртки бўлади”. 

Шавкат МИРЗИЁЕВ

Бугунги кунда юртимизда 
шароити оғир бўлган 796 та 

қишлоқ ва шаҳарларда 188 та 
маҳалла мавжуд. 4 мингдан зиёд 

маҳалланинг электр таъминоти 
қониқарсиз аҳволда бўлиб, 
йиллар давомида харобага 

айланган қишлоқларимиз, аҳоли 
масканларимиз, оғир шароитларда 

кун кечираётган оилалар, таъмир 
талаб ҳолга тушган уй-жойлар, 
моддий имконияти чекланган 

фуқароларни умидсизликка 
чорлаган аянчли ҳолат эди. 
Юқоридагларга асосланиб, 

ижтимоий-иқтисодий аҳволи оғир 
325 та қишлоқ ва 71 та маҳаллани 

комплекс ривожлантириш 
масалаларига алоҳида эътибор 

қаратилди. Уларда ичимлик 
суви ва электр тармоқлари, ички 

йўллар, ижтимоий объектлар 
қуриш ҳамда таъмирлаш учун 
3 триллион 300 миллиард сўм 
ажратилганлиги айни ҳақиқат.

бўлса керак, элнинг қувончи-ю дардини ўзини-
ки, деб билган Мулла Шукур отамнинг довруғи 
узоқларга кетганди...

Гилосой онам раҳматлини айтмайсизми. Ме-
нинг онам сабр-қаноатли, кўзларидан меҳр нури 
ёғилиб турадиган, отамизни оила султони деб 
унга итоат этадиган, мол-дунёга, ҳаёт зийнатла-
рига кўнгли йўқ, бир фикр айтишдан олдин кўп 
ўйлайдиган муниса аёл эди. 

Онам менга умр йўлдош танлашда ҳам 
адашмаган эканлар. Беш ёшлигимдаёқ қарин-
дошимизнинг бешикда ётган қизалоғини келин 
қиламан дея бўйнига мунчоқ тақиб қўйган экан. 
Ўша бешикда ётган Хадича исмли қизалоқ вояга 
етди. Мактабда унга ўзим дарс бердим, кейинча-
лик у билан турмуш қуриб ували-жували бўлдик. 
Икковимиз ўртамиздаги муқаддас никоҳимизга 
содиқ ҳолда чиройли умр кечирдик. Раҳматли 
Хадича аянгиз оламдан ўтгандан кейин ғариб 
бўлиб қолганман. 

Ҳиндистонда Бобурийлар сулоласининг ва-
кили Шоҳ Жаҳон суюкли хотини Мумтоз Маҳал 
бегим хотирасига муҳаббат тимсоли бўлмиш 
“Тожмаҳал”ни бунёд эттирган бўлса, мен ҳам 
фарзандларим онаси Хадича бегим хотирасига 
Бахмалда бир боғ яратдим, бу боғ номини “Ха-
дича бону боғи” деб атадим. 

Бахмал илм-маърифатли кишилари билан 
мамлакатга довруғи кетган. Улуғ олимлар ва 
шоирлар, машҳур журналистлар ва адиблар, 
қаҳрамон фермерлар ва боғбонлар, саховатли 
тадбиркорлар ва чорвадорлар юрти бу. Барча-
мизга аёнки, ҳеч бир чўққи кўкларга тиралиб 
турмайди, юзлаб қир- адирлар, қоялар уни суяб, 
далда бериб, атрофида улкан тоғлик пайдо қи-
лади – чўққи ана шу замини бўлсагина юксалади. 
Маориф жонкуяри бўлган оддий ўқитувчиликдан 
иш бошлаб бир умр илм излаб, ёш авлодга маъ-
рифат улашиб, ибратли ҳаёт кечирган Холмўмин 
ҳожи ота Шукуров ҳам Бахмалнинг Сангзорсой 
бўйидаги Палаҳмон қиш лоғида таваллуд топган...

Бундай юзларига тикилиб қарасам, Холмў-
мин ҳожи отанинг қаерларидир отам раҳматлини 
эслатиб юборди. Кенжабой отам ҳам ота-онасини 
ёдга олганида жудаям хурсанд бўлиб кетарди. 
Такрор- такрор уларнинг ибратли ҳаётларидан 
ҳикоялар қилиб берарди. Аллоҳ буюрган йўл-
да юриб, ота-оналарини қадрига етадиганлар 
бир-бирларига ўхшаб ҳам кетар экан. Отам ҳам 
ўзбек тили ва адабиёти фанидан эллик йилдан 
ортиқ мактабларда дарс бериб домла деган мўъ-
табар номга сазовор бўлган муаллим эдилар... 

Холмўмин ҳожи ота болалик чоғларини 
эслади: “Уруш йилларидаги меҳнат фронти ма-
шаққатларидан болалар ҳам четда қолмаган эди. 
Одамлар бугун кунини ўтказганига шукур қилиб 
яшаган давр. Эрта тонгдан то қаро кечгача катта-
лар билан елкама-елка туриб, оч-наҳор, юпунги-
на кийинган бир ҳолатда чеккан азобларимизни 
эсласам, юрагим орқага тортиб кетади. Ҳеч бир 
юртда уруш бўлмасин. Урушдан кейинги қаҳат-
чилик йиллари қанчадан-қанча одамлар бевақт 
хазон бўлдилар.

1946 йили Жиззахдаги Ҳамид Олимжон номли 
педагогика билим юртига ўқишга кирдим. Бу маъ-
рифат даргоҳи мен каби илмга интилган ёшлар 
учун дорилфунун бўлди. Билим юртини битиргач, 
Бахмалдаги мактабда ўқитувчилик қилдим. Бир 
йил ўтмай директор бўлдим. Эллигинчи йиллар-
нинг бошида Самарқанд давлат университетининг 
филология факультетини тамомлаб, яна ўрта 
мактабда раҳбарлик қила бошладим”.

У бундан олтмиш йил аввал Бахмалдан Сир-
дарёнинг Сардобасига кўчиб келиб яна севимли 
касби – ўқитувчилик қила бошлади. Энди ҳамма 

Ғулом Шукуров талаба қизининг Президен-
тимизга қилган мурожаати туфайли муддатидан 
аввал жавобгарликдан озод этилди. Шундай кун-
лар келдики, Шавкат Мирзиёев мамлакатимиз 
Президенти этиб сайлангач, ноҳақлик қурбонига 
айланган Ғулом Шукуровга ўхшаган минглаб ин-
сонлар адолат қуёшининг нурларидан баҳра-
манд бўлдилар. 2019 йил суд томонидан Ғулом 
Шукуров тўлиқ оқланди. Отасининг кўзи тирик-
лигида фарзанднинг суд ҳукми билан оқланиши 
– ҳақиқатнинг тикланиши тарихий воқеа эди.

– Ҳақиқий муаллим инсон маънавият меъмо-
ридир, – дейди Холмўмин ота. – Ўқитувчи аввало, 
ўз соҳасининг билимдони бўлиши, ахлоқ-одоб 
борасида бошқалардан ажралиб туриши, бола-
лар билан суҳбатлашганда ниҳоятда ширинсўз 
ва маданиятли бўлиши, хуллас ҳар борада бо-
шқаларга ибрат кўрсатиши лозим. Халқнинг хиз-
матида бўлган одамга Аллоҳнинг ўзи мададкор 
бўлади, ишларига файз барака беради. Умр ўтиб 
кетаверади, фақат яхшилик қилганинг қолади.

Бу домланинг ҳаёт ҳикматлари. 
– Бугун бахтиёрлик замони, мактабларимиз-

нинг ташқариси ҳам, ичкариси ҳам гулдай, – дея 
устоз шукроналик билдиради. – Бундан беш йил 
аввал ойликдан-ойликгача зўрға етиб оладиган, 
қоғозбоз ликка кўмилиб қолган ўқитувчиларнинг 
пешонасига бугун офтоб теккан. Ўқитувчиларнинг 
маошлари оширилиб, уларга таълим беришла-
ри учун шарт-шароитлар яратилди. Кўрса кўзни 
қувонтирадиган янги мактаблар бунёд этилди. 
Ёшларда ўқитувчилик касбига муҳаббат пайдо 
бўлди. Таниқли шоир ва шоиралар номидаги ижод 
мактаб лари фаолият кўрсатмоқда. Буларнинг 
ҳаммаси Президентимиз Шавкат Мирзиёевнинг 
оқилона сиёсатининг ширин меваларидир.

Маориф соҳасидаги самарали меҳнатлари 
учун Холмўмин Шукуров 1982 йилда “Ўзбекистон-
да хизмат кўрсатган халқ маорифи ходими”, 1992 
йилда эса Президент фармони билан “Ўзбекис тон 
халқ ўқитувчиси” унвони билан тақдирланган. 
Бугун нафақат оила даврасининг тўрида, балки 
зурриёдлари қалбларининг тўридан жой олган 
суюкли бобо ўттизта неваранинг, йигирма олтита 
чеваранинг эъзозу ардоғида. 

“Ота-онасини рози қилганнинг Аллоҳ умрини 
 зиёда қилади” деган ҳадиси шариф бор. Қаҳра-
монимиз ҳам шундай умри зиёда инсон. 

Ушбу ёзганларим билан дунё неъматларига 
мафтун бўлмай, меҳнатига, меҳнатидан келган 
неъматга шукур қилиб яшаган Ҳолмўмин ҳожи 
отанинг ибратли ҳаёт йўлига бир назар ташла-
дик, холос.

Дилмурод ҚИРҒИЗБОЕВ, 
Ўзбекистон Журналистлари

ижодий уюшмаси аъзоси.

МАЪРИФАТПАРВАР
ёхуд ҳикмат излаганга, ҳикмат бу дунё...

 “Офарин, Нуроний!” танловига!

Унга кўра, аҳоли хонадонлари, ижти-
моий соҳа объектлари, тадбиркорлик 
субъектларида табиий ва суюлтирил-
ган газдан фойдаланишда хавфсизлик 
қоидаларига риоя этилишини ўрганиш, 
бахтсиз ҳодисаларнинг олдини олишга 
қаратилган профилактик тадбирлар, ёз 
мавсумида фавқулодда вазиятларнинг 
олдини олишни ташкил этишга қара-
тилган профилактик тадбирлар амалга 
оширилади. Бундан ташқари, келаётган 
куз-қиш мавсумини беталафот ўтказиш, 
муҳандислик-коммуникация ва коммунал 
хизмат кўрсатиш соҳаларининг бир меъ-
ёрда фаолият кўрсатишини таъминлаш 
мақсадида тадбирлар ижросини назо-
рат қилиб борувчи ишчи гуруҳ ташкил 
этилган. Унга мувофиқ, бир ой муддатда 
аҳоли хонадонлари, шу жумладан, кўп 
қаватли уй-жойлардаги электр, газ ва 
иссиқлик таъминоти воситалари, иситиш 
қозонлари, дудбуронлар ва вентиляция 
тизимларининг ҳолати техник кўрикдан 
ўтказилиб, мавжуд камчиликларни бар-
тараф этиш чоралари кўрилади.

Ҳурматли фуқаролар! Сизлардан 
ушбу тадбирда фаол иштирок этиб, 
фавқулодда вазиятларнинг олдини олиш 
ҳамда ёнғин хавфсизлиги қоидаларига 
қатъий риоя қилишингизни сўраймиз.

Ж.Т.АХМАТОВ,
Тошкент тумани ФВБ П ва НБ 

бошлиғи, майор.

Фавіулодда 
вазиятлардан муµофаза 
іилиш ойлигида фаол 

иштирок этинг!
Туманимиз ҳудудида содир 

бўлиши мумкин бўлган 
техноген ва табиий хусусиятли 
фавқулодда вазиятлар, 
ёнғинлар, табиий ва ис газидан 
фуқароларнинг заҳарланиши, 
ҳаво-газ аралашмасининг 
чақнаши ҳамда унинг 
оқибатларининг олдини олиш 
борасида олиб борилаётган 
профилактик тадбирлар 
самарадорлигини янада ошириш 
мақсадида жорий йилнинг 
15 июлидан 15 августига 
қадар “Аҳоли ва ҳудудларни 
фавқулодда вазиятлардан 
муҳофаза қилиш ойлиги” 
ўтказилмоқда.

 Эълон

Ўзбекистон Республикаси Маҳалла 
ва оилани қўллаб-қувватлаш вазири 
ўринбосари – "Нуроний” жамғармаси 

Бошқаруви раиси, Ўзбекистон 
Қаҳрамони Содиқжон Турдиевга 

Холмўмин ота Шукуров ўзи ёзган 
китобларини тақдим этмоқда.

Ҳақиқий обод маҳаллада “темир дафтар”, “аёллар” 
ва “ёшлар” дафтарлари бўлмаслиги лозим.

Тошкент шаҳар ҳокимияти С.С. ББ. ЎДК тиб-
биёт коллежи томонидан 2003 йилда Ғози-
боева Турсуной Бекмурадовна номига берилган 
Т № 090250 (рўйхат рақами 1390) рақамли 
диплом йўқолганлиги сабабли бекор қилинади.

Юнусобод туманидаги дизайн  касб-ҳунар 
коллежи томонидан 2020 йилда Саидиумарова 
Мохинабону Сайидафзаловна номига берилган 
К № 0385829 (рўйхат рақами 973) рақамли имтиёз-
ли диплом йўқолганлиги сабабли бекор қилинади.

Фируза МУҲИТДИНОВА,
Тошкент давлат юридик 

университети профессори,
юридик фанлари доктори.



Иро³и д´ппи

У хотирам чаманзорининг гўзал, 
беқиёс гулларидан биридир.

Қарғанинг қағиллашию майнанинг 
шанғиллашидан чўчиб уйғонамиз...

МУАССИСЛАР:
Ўзбекистон Республикаси Вазирлар 
Маҳкамаси таркибидаги ҳамда
бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-747. 2 068 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – 236-26-50. Аграр масалалар бўлими – 236-26-47.
Хатлар ва жамоатчилик билан алоқалар бўлими – 233-76-78.
Факс – 233-44-43, 233-09-93. Реклама ва эълонлар – 236-26-50, 233-28-04.
e-mail: infoqishloqhayoti@mail.ru       Баҳоси келишилган нархда.

Босишга топшириш вақти: 21.00
Босишга топширилди: 20.10

Ўша илк визуал таассурот туфайли-
микан ёки дастлабки суҳбатлару 
муомаламуносабатлар асносида 

шунга ишонч ҳосил қилганманми, билмадим, у 
ҳақда яхши тарбия кўрган шарму ҳаёли, яхши 
маънодаги бироз шаддод чинакам ўзбек қизи 
экан, деган хулоса чиқарганман. Бунга яна 
бир сабаб танишув чоғимизда “қаердансиз?” 
деган саволимга жавобан Самарқанддан унча 
узоқ бўлмаган Элпак қишлоғидан эканини 
айтди. “Элпак”нинг маъносини сўрадим. “Бу 
“Эли пок”, деган маънони билдиради, дея изоҳ 
берди у. Мен бу жавобдан қониқдим. Зеро, ҳар 
бир киши асосий хислатфазилатларни ўзи 
туғилибўсган тупроқдан, ичган сувларидан 
олади, деган эски ақидага ишонар ва ўзимча 
феълимдаги шўхлигу жўшқинликни киндик 
қоним томган маскан – Жўшқин қишлоғи 
номию коми билан боғлаб юрар эдим. Шу 
боис Мавлуданинг сийрати, шубҳасиз, уни 
дунёга келтириб, вояга етказган азиз маска-
ни  моҳиятига боғлиқ, деган фикрга бордим. 
Сирасини айтганда, одам ўз ҳаёти давомида 
танишган, узоқ йиллар давомида бирга ўқиган 
ёки ва ишлашган кишиларнинг барчасининг 
ҳам манзилларини умрбод аниқ ва тиниқ 
эслаб қололмайди агар мана шундай бир фикр 
сабаб бўлмаса. Бу фикримнинг мутлоқ ҳақиқат 
эканлигига даъво қилмайман. Зеро, номи у 
қадар чиройли, мазмуни унчалик маънодор 
бўлмаган қишлоқлардан ҳам кўплаб андомию 
ахлоқи гўзал, етук инсонлар кўплаб етишиб 
чиққан. Гап номда эмас. Бироқ ана шундай 
мувофиқлигу монандлик ҳам кўп учрайди ва 
бундай ҳолатларга дуч келганингда севинасан, 
ўша хуш унвонли манзилу унинг шу атамага 
муносиб фарзандларига беихтиёр меҳр қўя-
сан. Ҳолбуки...

Ўзимнинг эсимда йўғу гуруҳдош қизларнинг 
кейинчалик гинахонлик билан эслатишла-
рига қараганда, ўша, 1971 йилнинг биринчи 
сентябрь куни аудиторияга кириб, қизларга 
бирмабир назар солиб, чиққач, “биттаям пи-
чоққа илинадигани йўқ экан”, дея қўл силтаган 
эмишман. Ҳазиллашган бўлсам керак. Зотан...

Ёшлигимда анчайин шўх ва ўйинқароқ 
эдим. Бу гапимни дорилфунунда бирга таҳсил 
олган сабоқдошлар, айниқса, қизлар холисона 
тасдиқласалар керак. Ўрис шоири Сергей 
Есениннинг:

“Ёшлигимда шўх эдим жуда,
Қизларга ҳеч кун бермас эдим...” 
деган сатрлари каминанинг номаи аъмо-

лига мос эди энди ўйласам. Албатта, ўша 
пайтларда ҳамсабоқ йигитлар, айниқса, 
қизлар бундан кўп нолишар, дакки бери-
шар, нега шунақалигимни кўп сўрашар, мен 
уларга тўрт ёшимдан бошлаб тарбия қил-
ган Янглиш бувим ҳаддан ортиқ эркалатиб 
ўсирганини, бунинг устига унинг дугонаси, 
қўшнимиз Иқлим момо, деган қушноч кампир 
томоғим оғриган ёки кўзиккан пайтларимда 
иримсиримлар билан даволаш баробарида 
мудом қулоғимга: “Бола бўлсанг шўх бўл, 
шўх бўлмасанг йўқ бўл”, дея қуйганини ай-
тиб ўзимни оқлашга уринар эдим. Уларга 
раҳмат, эркалигу шўхликларимни кўтари-
шар, рақсга таклиф қилган кезларимда кўп 
ялинтирмасдан рози бўлишарди. Дарвоқе, 
изоҳ бериб ўтишим керак, ўша даврларда 
биз СССР таркибида бўлганимиз, жамият 
ҳаётида коммунизм, атеизм сингари тушун-
чалар қойим бўлгани учун ёшлар ўтиришла-
рию давраларида кўпроқ оврупача танцалар 
уюштириш устувор эди. Фақат...

Мавлуда мен билан рақсга тушишга сира 
кўнмасди. Чунки ҳаддан ортиқ одоблими, 
тортинчоқми, ҳаддан ортиқ жиддийми, эди. 
Ҳатто “яқинлашманг менга”, дея пўписа ҳам 
қилиб қўярди. Унинг мана шу ибога йўғрилган 
саркашлиги ҳам эсимда сақланиб қолган. Айни 
ўринда ёш дўстларимга қарата бир шахсий 
мулоҳазамни билдириб ўтишни истар эдим. 
Тенгқур қизлар орасида одамга тез эл бўлиб 
кетадиганлари, кинога ёки театрга таклиф 
этганингда дарров рози бўлиб, олдинга туша-
диганлари эмас, ўз номию шаънини мустаҳкам 
қалъа сингари сақловчи, ёнгинангда бўлсада, 
сенга узоқ юлдуз сингари маҳлиё этиб чақнаб 
турадиганларига интилмоқ, ўз толеингни шун-
дайлар васлидан изламоқ керак. Зеро, менинг 
фикримча, вафоли ёр, файзли оила бекаси, 
меҳрибону талабчан она, набираларга бера-
жак тарбияси мукаммал буви айнан улардан 
чиқади.

Шу мулоҳазалар натижасидамикан, менда 
Мавлуда тарбия топган муҳит, оила, юқорида 
айтилган эзгу маъноли қишлоғи билан тани-
шиш истаги пайдо бўлди ва мавриди келганда 

 Воқеий ҳикоя
Уни илк бор кўрган кунимни эсласам, кўз ўнгимда бошига ироқи дўппию эгнига 

хонатлас кўйлак кийган, сочларини қирқ кокил қилиб ўрган, қораширғай чеҳрали, тўқ 
яшилжигарранг кўзларидан масрурлик учқунлари чақнаб турган қизалоқ гавдаланади. 
Балким айрим жиҳатларини тасвирлашда янгилишаётгандирман. Ахир орадан кўп 
эмасоз эмас, ярим аср ўтди. Нима бўлгандаям менинг тасаввуримда унинг шафиқликка 
мойил мунис ва мушфиқ рухсори ана шундай кўринишда муҳрланиб қолди.

бу иштиёқимни амалга оширишни дилимга 
тугдим. Афсуски...

Бу ниятим ҳануз рўёбга чиқмади. Тўғри, 
қайсидир курс, яъни босқичдан сўнг ёзги таъ-
тил чоғи гуруҳдошларимизни Мавлуданинг 
қишлоғига олма теришга олиб боришган экан. 
Афсус, ана шу завқли кунларда мен дўстим 
Муҳаммад билан Россия ўрмонларида бўл-
ганмиз. Бутуниттифоқ талабалар қурилиш 
отряди сафида Марий Эл республикасининг 
Новий Торял, деган жойига кетган эдик.

Ўқишни битказиб кетганимиздан сўнг 
Мавлуда билан деярли хабарлашмаганмиз. 
Надоматким, мен унинг тўйида ҳам иштирок 
этолмаганман. Тақдирми, вазият тақозоси-
га кўрами, курсдошларнинг дорилфунунни 
битирганимизга беш, ўн, ўн беш, йигирма 
йил тўлиши муносабати билан ўтказилган 
учрашувларида ҳам сийракроқ қатнаши-
шимга тўғри келди. Давлат иши, кейинроқ 
Тошкентга кўчиб кетишим сабаб, аксарияти 
Самарқанд, Қашқадарё, Бухоро, Хоразм то-
монлардан бўлган ёшлигимнинг азизу қадр-
донлари ила ботбот учрашиш, суҳбатлашиш 
имкони йўқ эди. Шунга қарамасдан уларнинг 
ҳар бири, жумладан Мавлуда Ғаффорова 
ёки “кичкина Мавлуда” (Гуруҳимизда яна 
бир Мавлуда бўлгани ва унинг ёши ада-
шиникидан сал каттароқ бўлгани боис биз 
уларни катта ва кичкина қўшимчалари билан 
фарқлар эдик) ҳам ҳамиша кўз олдимда 
турган, қалбимда гўзал ва ширин хотирлар 
билан сақланган. Ажабки...

Орадан салкам қирқ йиллар ўтгач, кунлар-
дан бир куни “Қишлоқ ҳаёти” газетаси таҳрири-
ятидаги хизматхонам телефони одатдагидан 
бошқачароқ, қанақадир сеҳрлими, меҳрлими, 
жиринглаб қолди. Ишонинг, шундай бўлади, 
узоқ йиллар кўрмаган қадрдонинг қўнғироқ 
қилаётганини одамнинг кўнгли сезади.

Гўшакни олиб, қулоғимга ишонмадим. Сим 
ортидан менгга жудаям таниш, ўша мунису 
мушфиқ, айни пайтда шарму ҳаёга йўғрилган 
шаддод овоз янграётган эди.

– Ҳабибжон, яхшимисиз, соғсаломатмисиз, 
мен Самарқанддан, Мавлудаман!..

– Воажаб! Бу ўша мен билган, шўхликла-
римга кескин дашном билан жавоб қайтар-
гувчи Мавлуда Ғаффоровами? Ўша шаддод 
ва тегманозик қизнинг тилидан наҳотки “жон”, 
деган қўшимча чиқаётган бўлса, мен у ҳатто 
невараларигаям бундай меҳрибон оҳангда 
гапирмаса керак, деб ўйлаб юрардим, деган 
ҳазил билан жавоб қайтардим. У ҳазилимни 
тушунди.

– Ўз жони кўзига ширин кўрингач, ўзгалар-
ни ҳам “жон”лаб қоларкан киши, – деди у ҳа-
зилимга заифгина овозда сомелик билдириб.

– Бахайр? Тинчликми? Жонингизга нима 
қилди?

– Самарқанддаги Шошилинч тиббий ёрдам 
клиникасида ётибман. Ўт қопимда тош пайдо 
бўлган экан, ўшани олдирдим.

– Хайрият, қутулибсиз. Операция яхши 
ўтдими? Ҳозир тетикмисиз?

– Худога шукр, аҳволим яхши, эртага жа-
воб беришмоқчи. Операция қилган жарроҳ 
йигитнинг қўли жуда енгил экан. Ўшанга... бу 
ердаги бошқа яна бир қанча беморлар билан 
маслаҳатлашиб, шу шифокор йигитга матбуот 
орқали бир энликкина миннатдорлик билдир-
моқчи эдик. Ўзиям жуда оддий, ногиронлар 
оиласидан чиққан, ҳалол, самимий инсон экан. 
Шунга нима дейсиз?

– Албатта, билдириш керак. Исмишарифи 
қанақа?

Мавлуда жарроҳ йигитнинг исмифами-
лиясини айтди ва у... Сизни яхши таниркан, 
мактабда қизингиз билан бир синфда ўқиган 
экан. Балким биларсиз, отаонаси кўзи ожиз 
кишилар.

Мен эсладим, Самарқанднинг Сартепа 
мавзесида яшаганимизда маҳалламизда 
эшигимиз тагидан гоҳ отаси, гоҳ онасининг 
қўлидан етаклаб ўтувчи, ҳамиша баланд овоз-
да салом берадиган анчайин дадил йигитча 
бўларди. Демак ўшани айтаётир.

– Биламан. Худо хайрини берсин. Кўплар-
нинг мушкулини енгиллатаётган экан. Мин-
натдорлик мактубингизни газетада албатта 
чиқарамиз.

Мавлудахоним ўзидан ташқари яна бир 
неча кишиларнинг номини тилга олиб, шу-
ларнинг имзоси ҳам қўйилсин, илтимос, деди. 
Мен ёзиб олдим.

– Чиққанидан сўнг сизга хабар қиламан, 
мобил телефонингиз рақамини айтинг, – де-
дим. Айтди. Кейин биз унинг шахсий ҳаёти 
ҳақида суҳбатлашдик. Узоқ йиллар давомида 
она қишлоғида ўқитувчилик қилибди, оила-
ли, фарзандли, неварали бўлибди. Мухта-
сар айтганда, бир қизнинг орзусидаги толега 
эришибди. Турмуш ташвишу машаққатларини 
сабртоқат, ҳалол меҳнат билан енгиб яшаёт-
ган экан. 

Орадан бирор ҳафта ўтди адашмасам. 
Миннатдорлик мактуби газетада босилди ва 
мен бу ҳақдаги хабарни етказиш учун Мавлуда 
берган телефон рақамини тердим. Негадир 
жавоб бўлмади. Безовталаниб, ораорада 
хабарлашиб турадиган сабоқдош дўстларга 
сим қоқдим.

– Эшитмадингизми, Мавлуда... вафот 
этди...

– Водариғ! Қачон? Ахир менга: “операция 
муваффақиятли ўтди, дарддан фориғ бўлдим”, 
деганди, газетада дўхтирларга миннатдорлик 
мактуби юборгандику.

– У касалликдан эмас. Соғайиб, касалхо-
надан чиқиб, уйига келганди. Бир неча кун-
лар кейин тўсатдан астма хуруж қилган, ўша 
лаҳзада дориси ёнида бўлмаганми ёки бирор 
сабаб туфайли кучли аллергия юз бергану 
дори етарлича таъсир этмаганми, хуллас, 
дами қисиб, юраги тўхтаб қолган...

Оллоҳ раҳматига олган бўлсин. Бошқа 
нима ҳам дея олардим. Ўлим ҳақ. Оллоҳнинг 
иродаси шундай экан.

Албатта, унинг менга умри давомидаги яго-
на илтимосини бажарганим ҳақидаги хабарини 
тезроқ етказа олмаганим жудаям алам қил-
ди. Зеро, агар шуни билдириб улгурганимда, 
эҳтимол, унинг қалбида яхши бир инсонга ўз 
раҳмату ҳурматини айтиш орқасидан жичча-
гина бўлсада севинчли қониқиш пайдо бўлиб, 
касал хуруж қилмасмиди, ҳаётининг сурурли 
дамларига яна йиллар қўшилармиди?.. На-
чораким, бандаси ожиз, унинг ана шундай 
“агар-магар”лар билан кифояланишдан ўзга 
имкону иложи йўқ.

Мавлуда ҳануз кўз ўнгимда ҳув ўша ет-
миш биринчи йилдаги атлас кўйлакли, бо-
шида ироқи дўппию сочлари майда ўрилган, 
навраста ва боибо қиз бўлиб гавдаланади. 
Назаримда, ҳамиша шундай бўлиб қолади. 
Зеро, у хотирам чаманзорининг гўзал, беқиёс 
гулларидан биридир.

Ҳабиб ТЕМИРОВ

 Реклама

Майналарнинг бундай ва боғдорчиликка зарари 
туфайли ўтган асрнинг 80-йиллариданоқ уларга қарши 
кураш бошланган эди. Адашмасам, Вазирлар Маҳкама-
сининг қарғаларга қарши курашиш чоралари борасида 
махсус қарори ҳам чиққанди. Натижаси нима бўлди, 
билмайману ҳатто бунинг учун моддий рағбатланти-
риш ҳам эълон қилинганди. Ҳатто Ички ишларнинг 
қурол берилган нозирларига майналарни отишгаям 
изн берилдиёв, чамамда. 

Шу топшириқнинг ижросини таъмилаш учун энг қўйи 
бўғингача топшириқномалар тушиб келарди тепадан. 
Топшириқ хатини олган ҳар бир мутасадди нари борса 
жамоа орасида ўқиб берар ва аҳолини бунга даъват 
этиб қўярди. Одамлар эса, “Майнага қарши “вайна”, деб 
кулиб-кулиб майна овчилик эмас, майнавозчилик қилиб 
юришарди, холос. Майнани бир нима қилиш ўзими?

Ҳа, қушлар ичида энг ҳушёри ва қўлга тушмас шал-
лоқиси, зарур бўлса битта жон учун бошқа жониворлар-
дан кўра қасоскорроқ бу қушларни биров тутолгани йўқ. 
Тутаман, деганлар ҳам “майна” бўлиб қолверарди. У 
ҳатто қаерга ин қўйганини ҳам кўрсатмайди. Айтишла-
рича, томларнинг сув қувурлари учида бўлади уларнинг 
уйлари. Шу жойга тухум қўйиб, ҳатто нафақат аёли, 
эркаги ҳам босиб, қўриқлаб ётади. На одам, на бир 
бошқа жонивор чиқиб бора олади бу жойгача. Хуллас, 
у одамзодга тутқич берадиган анойи эмас. Шундай 
қилиб майнага қарши шу пайтларгача эълон қилинган 
“ВАЙНА”ларда майналар ғолиб келди ва унинг қушлар 
орасида ҳукмронлиги давом этиб, шундоғам озгина қол-
ган қушлар турини йўқ қилиб келмоқда. Боғдорчиликка 
жиддий зарар бермоқда

Хўш, бу ўринда одамзод нима қилиши керак? Бундан 
аввалги қилинган ишларнинг самараси бўлмади ва бу 
тажриба энди асқотмайди. Бу ишларнинг самарасига 
нафақат шубҳа бор, балки ишонч йўқ. Ортиқча заҳмат, 
ортиқча харажат холос. 

Аслидаку жонзотга қарши кураш одамзодга унча 

тўғри келмайдиган иш. Аммо...
Биз сайроқи қушлар овозига зор, айвонимизда ёзил-

ган дастурхонимиздан ҳам улуш излаб келиб, нақд 
кўз олдимизда таомни олиб қочаётган майналарнинг 
шанғиллашига жўр бўлиб ўтирамизми? 

Айтишларича, майнанинг юртимизга келиб қолиш 
тарихи бор экан. Яъни йирик молларнинг тили етмаган 
жойларидаги қуртини териб, “массаж” қилиб, ҳузур 
қилдиради, деб Афғонистондан олиб келиб кўпайти-
рилган, дейишади. Агар шу гап рост бўлса, бундай 
таклиф берганлар савобга қолмаган, албатта. Мен буни 
қуруқ гапдир, деб ўйлайман. Зотан, айёр, ҳаракатчан 
майна биргина Амударёдан учиб ўтиб, Ўзбекистону 
Қозоғистонни забт этиши мумкинлигини ўзиям билган.

Нима бўлгандаям унинг келиши тарихи ўз йўлига, у 
тарих, тарихни тузатиб бўлмайди. Масала унинг қуш-
лар оламига (ҳай, дастурхону, боғ-роғимизни амаллаб 
қўриқлармиз) қирғин келтиришнинг олдини олиш ҳақида. 
Ёки у билан бирон бир муроса йўли борми? Қанийди, 
шундай бўлса, ахир у ҳам жонивор. Қолверса, у айб-
дор эмас, ўзи яшаш йўлида қилаётган ишининг бутун 
борлиққа зарарарини унга ҳеч ким англата олмайди. 
Яна одамзоднинг ўзига бу ҳақда англата олмаётган 
бўлсак... Демак бу вариант ҳақида ўйлашам кулгили, 
албатта. Балки ўтган асрнинг кулгилик чора-тадбирчи-
ларидан фарқли ўлароқ, янги бир чора ўйлашга қодир 
бўлгандирмиз. Инновацион даврдамиз, ахир. Афсус, 
ҳозирча фақат ўйлаш таклифи билан чиқаяпман, холос. 
Бу нозик масала. Зора, кимдир аниқроқ таклиф билан 
чиқар? Мен у-бу жойда баъзи бир таклифларни ўқиган 
жойим бор. Шундайлардан бири уларни сон жиҳатидан 
табиатга мослаштириб туриш. Бунда уларданда кучли-
роқ йиртқичсифат йирик қушларни табиатда шакллан-
тириш зарур бўлади. Янаям билмадим, буям бир фикр. 
Хуллас, майнага “майна” бўлиб қолавермайлик! Агар 
“майнамиз” (миянинг шевадаги шакли) бутун бўлса...

Чори ЛАТИПОВ

Майнага “майна” 
б´либ юраверамизми?

Бундан ўн-ўн беш аввал ҳам қўшнимизнинг 
қирқ йиллик дарахтига эрта тонгданоқ турли 

қушлар келиб сайрарди. Биз уларнинг овозига 
мафтун бўлиб, уйқумизни қочирардик. Ҳозир улар 

деярли йўқ. Ҳар ҳолда овозини эшитмаяпмиз. 
Билишимча, бу қушларнинг ҳаммасини майна ва 

ола қарғалар тухуми билан қўшиб еб тугатди. Энди 
улар сайрамайди... Эрта тонгда насиба қидирган ола 
қарғанинг қағиллашию майналарнинг шанғиллаши 

билан ваҳимада уйғонаверамиз...


